Risalah Maklumat Ubat untuk Pengguna(RiMUP)

Amlodipine Besilate (5 dan 10 mg)

Apakah kegunaan VAMLO
TABLETS

VAMLO TABLET digunakan untuk
merawat tekanan darah tinggi
(hipertensi) atau jenis sakit dada
tertentu yang dikenali sebagai angina,
satu bentuk yang jarang berlaku di
mana ianya adalah Prinzmetal atau
varian angina.

Bagaimana VAMLO TABLETS
berfungsi

VAMLO TABLETS mengandungi
bahan aktif amlodipine yang tergolong
dalam kumpulan ubat yang dikenali
sebagai antagonis kalsium.

Pada pesakit dengan tekanan darah
tinggi, ubat anda berfungsi dengan
mengendurkan saluran darah supaya
darah boleh melalui nya dengan lebih
mudah. Pada pesakit yang mengalami
angina, amlodipine berfungsi dengan
meningkatkan bekalan darah kepada
otot jantung yang kemudiannya
menerima lebih banyak oksigen dan
dengan itu sakit dada akan dihalang.
Ubat anda tidak memberi kelegaan
yang cepat untuk sakit dada akibat
daripada angina.

Doktor anda mungkin telah
preskripkan ubat ini atas sebab-sebab
yang lain. Tanya doktor anda jika anda
ada sebarang soalan mengenai
mengapa ubat ini telah dipreskripkan
untuk anda.

Sebelum menggunakan VAMLO
TABLETS

- Bila tidak boleh mengambil

Jika anda ada alahan (hipersensitif)
kepada amlodipine, atau mana-mana
perubatan lain dalam kelas yang sama
(dihydropyridines contohnya
nifedipine, felodipine.) atau mana-
mana bahan didalam ubat ini (lihat
Maklumat Lanjut pada akhir risalah)
Beberapa gejala reaksi alahan mungkin
termasuk: ruam kulit, gatal-gatal,
bengkak muka, bibir, lidah dan tekak
atau kesukaran bernafas.

- Sebelum mula mengambil

Anda mesti memberitahu doktor

anda jika anda:

¢ Mengalami atau pernah mengalami
kegagalan jantung

¢ Mengalami masalah hati

Kehamilan dan penyusuan bayi

Keselamatan amlodipine semasa
kehamilan belum diketahui. Jika anda
hamil, anda fikir anda mungkin
hamil atau anda sedang merancang
untuk hamil, anda perlu
memberitahu doktor anda sebelum
anda mengambil VAMLO
TABLETS.

la tidak diketahui sama ada amlodipine
dialirkan ke dalam susu ibu. Adalah
disyorkan untuk menghentikan
penyusuan bayi ketika mengambil
VAMLO TABLET.

Jika anda belum memberitahu doktor
anda tentang apa-apa perkara di atas,
memberitahu mereka sebelum anda
mula mengambil VAMLO
TABLETS.

Jika anda tidak pasti, berbincang
dengan doktor atau ahli farmasi
sebelum mengambil VAMLO
TABLETS.

- Jika mengambil ubat-ubatan lain

Beritahu doktor anda jika anda
mengambil sebarang ubat-ubatan lain
termasuk apa-apa yang telah anda beli
tanpa preskripsi daripada farmasi,

pasar raya atau kedai makanan
kesihatan.

VAMLO TABLETS boleh
mempengaruhi atau dipengaruhi oleh
ubat-ubatan lain, seperti:

¢ ketoconazole, itraconazole (ubat-
ubatan anti-kulat)

e ritonavir dan perencat protease
yang lain (ubat yang digunakan
untuk merawat HIV)

e rifampicin (ubat yang digunakan
untuk merawat jangkitan bakteria)

e hypericum perforatum (Wort St
John)

e diltiazem (ubat-ubatan jantung)

Cara menggunakan VAMLO
TABLETS

Ikut semua arahan yang diberikan
kepada anda oleh doktor atau ahli
farmasi anda dengan teliti.

lanya mungkin berbeza daripada
maklumat yang terkandung di dalam
risalah ini.

Jika anda tidak faham arahan pada
risalah ini, tanya doktor atau ahli
farmasi anda untuk bantuan.

- Berapa banyak harus digunakan

Sentiasa mengambil ubat ini seperti
yang diarahkan doktor anda.

Dos biasa VAMLO TABLETS yang
disyorkan untuk tekanan darah tinggi
dan angina adalah 5 mg setiap hari.
Doktor anda boleh meningkatkan dos
sehingga maksimum 10 mg setiap hari
bergantung kepada tindak balas anda.

Untuk kanak-kanak:

VAMLO TABLETS tidak digalakkan
untuk digunakan di kalangan kanak-
kanak oleh kerana keselamatan dan
keberkesananya belum terbukti untuk
golongan ini.

Pesakit dengan masalah hati

Jika anda mempunyai masalah hati,
maka doktor anda akan menentukan
dos VAMLO TABLETS yang betul
untuk anda.

Cara mengambilnya
Ambil VAMLO TABLETS melalui
mulut, dengan atau tanpa makanan.

Telan keseluruhan tablet dengan
minum segelas air yang penuh.

Anda tidak sepatutnya mengambil
VAMLO TABLETS dengan limau
gedang atau jus limau gedang. Ini
adalah kerana limau gedang atau jus
limau gedang boleh membawa kepada
peningkatan dalam tahap bahan aktif
amlodipine dalam darah, yang boleh
menyebabkan peningkatan yang tidak
menentu dalam kesan penurunan
tekanan darah oleh VAMLO
TABLETS.

- Bila perlu digunakan

Ambil ubat anda pada masa yang
sama setiap hari.

Mengambilnya pada masa yang sama
setiap hari akan mempunyai kesan

yang terbaik. la juga akan membantu
anda ingat bila untuk mengambilnya.

- Berapa lama perlu digunakan

Anda mesti mengambil VAMLO
TABLETS setiap hari. Teruskan
mengambil ubat anda untuk
jangkamasa seperti yang dinasihatkan
oleh doktor.

- Jika terlupa menggunakan

la amatlah penting untuk anda tidak
terlepas mana-mana dos. Jika anda
terlepas satu dos VAMLO TABLETS,
ambilnya secepat mungkin, dan
kemudian ambil dos yang dijadualkan
berikutnya pada masa yang tetap. Jika
ia hampir masa untuk dos seterusnya,
abaikan dos yang terlepas itu. Tunggu
dan mengambil dos seterusnya pada
masa yang tetap. Jangan mengambil
dos berganda untuk menggantikan
dos individu yang dilupa.

- Jika mengambil berlebihan

(terlebih dos)

Segera telefon doktor anda atau
Pusat Maklumat Racun untuk
nasihat, atau pergi ke Unit
Kemalangan dan Kecemasan di
hospital yang terdekat, jika anda
berfikir bahawa anda atau sesiapa
sahaja telah mengambil terlalu
banyak VAMLO TABLETS.

Lakukan ini walaupun tiada tanda-
tanda ketidakselesaan atau
keracunan.

Anda mungkin memerlukan
rawatan perubatan segera. Bawa
risalah ini atau beberapa tablet
dengan anda supaya doktor anda
akan tahu apa yang telah anda
ambil.

Semasa menggunakan VAMLO
TABLETS

- Perkara yang perlu dilakukan

Jika anda akan memulakan sebarang
ubat baru, beritahu doktor atau ahli
farmasi bahawa anda sedang
mengambil VAMLO TABLETS.

Beritahu doktor anda dengan segera
jika anda hamil, fikir anda mungkin
mengandung atau menyusukan
anak.

Simpan semua perjumpaan dengan
doktor anda supaya perkembangan
anda dapat di periksa.

- Perkara yang tidak boleh dilakukan

Jangan mengambil Vamlo Tablet
untuk merawat apa-apa keadaan
lain kecuali doktor anda
memberitahu anda.

Jangan berikan ubat ini kepada
orang lain, walaupun mereka
mempunyai keadaan yang sama
seperti anda.

- Perkara yang perlu diambil
perhatian

Anda perlu tahu bagaimana anda
bertindak balas terhadap VAMLO
TABLETS sebelum memandu atau
mengoperasikan jentera.

Kesan-kesan sampingan

Beritahu doktor atau ahli farmasi anda
secepat mungkin jika anda mempunyai
sebarang masalah semasa
menggunakan VAMLO TABLETS.

Seperti ubat-ubatan lain, VAMLO
TABLETS boleh mempunyai kesan
sampingan, walaupun tidak semua
orang mengalaminya. Jangan bimbang
dengan senarai kesan sampingan

berikut. Anda mungkin tidak akan
mengalami apa-apa daripadanya

Kesan sampingan yang serius

Beritahu doktor anda dengan segera
ataupun pergi ke Unit Kemalangan
dan Kecemasan di hospital yang
terdekat jika anda mendapati mana-
mana yang berikut:

¢ bengkak muka, bibir, mulut, lidah
atau kerongkong yang boleh
menyebabkan kesukaran menelan
atau bernafas

« bintik kemerahan yang sering gatal,
sama seperti ruam campak, yang
bermula pada anggota badan dan
kadang-kadang di muka dan seluruh
badan

« rentak jantung yang tidak normal

« jantung berdegup pantas atau tidak
teratur berdegup, sakit dada yang
boleh merebak ke leher dan bahu

« kerap mendapat jangkitan seperti
demam, seram sejuk yang teruk,
sakit tekak atau ulser mulut; mudah
mendapat pendarahan atau lebam
daripada biasa

« Sakit perut pada bahagian atas yang
teruk, selalunya dengan loya dan
muntah

« loya, muntah, hilang selera makan,

« kekuningan pada kulit dan mata,
berwarna kemudaan pada air besar,
air kencing berwarna gelap

* pengsan, mengeletar

Kesan sampingan yang lain

Beritahu doktor anda jika anda

mendapati mana-mana daripada

yang berikut:

* pening, sakit kepala, mengantuk,
keletihan

« gangguan penglihatan

« flushing, tekanan darah rendah

« pendarahan, tender atau pembesaran
gusi

« rasa sakit, sakit perut

« bengkak pada pergelangan kaki,
kaki, muka atau tangan

Keabnormalan makmal

« bilangan sel darah yang tidak normal
« peningkatan paras gula dalam darah
« peningkatan dalam enzim hati

Kesan sampingan yang lain tidak
disenaraikan di atas juga boleh berlaku
pada sesetengah orang. Beritahu doktor

anda jika anda mendapati apa-apa
kesan yang lain.

Tanya doktor atau ahli farmasi anda
untuk menjawab apa-apa soalan
yang anda ada.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web
npra.gov.my [Consumers— Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
VAMLO TABLETS

- Penyimpanan

VAMLO TABLETS 5 MG/10MG:

Simpan dibawah suhu 30°C,
Lindungi daripada cahaya dan
kelembapan.

- Pelupusan

Kembalikan VAMLO TABLETS
yang tidak digunakan atau tamat
tempoh kepada doktor, ahli farmasi
atau pakar kesihatan untuk pelupusan.

Maklumat Lanjut

- Rupa dan warna VAMLO
TABLETS

¢ VAMLO TABLET 5 MG/10MG
Putih hingga putih kekuningan, rata,
sisi tepi serong, bulat, tablet tidak
bersalut dengan garis skor pada satu
sisi.
5mg :Diameter = 8.0 mm
10mg :Diameter = 10.5mg

- Bahan-bahan kandungan

Bahan Aktif: Amlodipine besilate BP
bersamaan dengan Amlodipine 5 mg/
10 mg

Bahan-bahan Tidak Aktif:
Microcrystalline Cellulose, Dibasic
Calcium Phosphate, Sodium Starch
Glycolate, Magnesium Stearate.

- Nombor MAL

VAMLO TABLETS 5 MG :
MALO07010992AZ

VAMLO TABLETS 10 MG :
MALO07010993AZ

